                                                                                                                                                                     

Република  Северна Македонија
МИНИСТЕРСТВО ЗА ТРУД И

СОЦИЈАЛНА ПОЛИТИКА

ИП1  Број   16-51
11.03.2019 година

С  к  о  п  ј  е
           Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика врз основа на член 242 од Законот за социјалната заштита заштита („Службен весник на Република Македонија” број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016, 163/2017 и 51/2018) (во натамошниот текст: Законот), за отстранување на недостатоците и неправилностите утврдени со Записникот број ИП1 16-51 од 08.03.2019 година за извршен вонреден инспекциски надзор во ЈУ Меѓуопштински центар за социјална работа Куманово застапуван од  Директорот Александра Арсовска, донесоа
Р   Е   Ш   Е   Н   И   Е

Се наредува на Александра Арсовска –  Директор на ЈУ Меѓуопштински центар за социјална работа Куманово  (во натамошниот текст: Центарот), за отстранување на констатираните недостатоци и неправилности во примената на Законот за социјална заштита, Законот за превенција, спречување и заштита од семејното насилство и Законот за семејство, подзаконските, општите, поединечните и другите акти донесени врз нивна основа да ги преземе следните мерки во роковите и од страна на одговорните лица:
1. Центарот во постапката за изрекување на привремени мерки за заштита од семејно насилство што ја води по поднесена пријава од мајката Љ. Р. Т. да ја утврди целосно и правилно фактичката состојба по однос на статусот на малолетните деца како жртви на семејно насилство и при тоа да земе предвид дека децата биле присутни при насилните односи помеѓу членовите на семејството, односно нивните родители и живеат во средина во која има насилни односи,   согласно член 10 став 1 од Законот за превенција, спречување и заштита од семејно насилство. 

Рок: 15 Април 2019 година
2. Центарот откако ќе го утврди статусот на децата како жртви на семејно насилство, преку стручна, советувалишна и интердисциплинарна тимска работа, да изврши проценка на потребите за нивна заштита според видот, интензитетот, контекстот на случување на насилството, здравствениот и семејниот статус, возраста и други околности во постапката за преземање на потребните мерки за заштита,  согласно член 19 став 3, член 22 и 36 став 5 од Законот за превенција, спречување и заштита од семејно насилство.

Рок: 15 Април 2019 година
3. Центарот да врши надзор над вршењето на родителското право спрема  малолетните деца како жртви на семејно насилство, да  предупредува на недостатоците во воспитанието и развојот на децата, да ги презема сите потребни мерки заради заштита на личноста, правата и интересите на малолетните деца согласно член 20 од Законот за превенција, спречување и заштита од семејно насилство и член 83 до 91 од Законот за семејството.  

Рок: 15  април 2019 година
4. Центарот да преземе дејствија со цел да го следи извршувањето на привремените мерки за заштита  изречени со Решение I.ВПП2-5/19 од 01.02.2019 година на Основен суд Куманово,  согласно член 53 од Законот за превенција, спречување и заштита од семејно насилство.

Рок:15  април 2019 година
                5.  Се задожува директорот на Центарот, веднаш по истекот на рокот за извршување на инспекциските мерки, а најдоцна во рок од три дена писмено да ги извести инспекторите дали се извршени инспекциските мерки определени за отстранување на констатираните неправилности во работата на Центарот, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011,147/2013 ,41/2014, 33/2015, 193/2015, 53/2016, 11/18, 83/2018 и 120/2018).
        
  Жалбата не го задржува извршувањето на решението.

О б р а з л о ж е н и е

Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерството за труд и социјална политика, извршија вонреден инспекциски надзор во ЈУ Меѓуопштински центар за социјална работа Куманово на ден 07.03.2019 година, во поглед на спроведувањето и примената на Законот за социјалната заштита, Законот за превенција, спречување и заштита од семејно насилство и Законот за семејство, подзаконските, општите, поединечните и другите акти донесени врз нивна основа, во постапката за превенција, спречување и заштита од семејно насилство.
За извршениот инспекциски надзор и констатираната состојба, инспекторите составија записник ИП1 број 16-51 од 08.03.2019 година.

 Жалбата не го задржува извршувањето на решението согласно член 244 став 2 од Законот.
Решено во Секторот за инспекциски надзор над примената на законските и други прописи од областа на социјалната заштита и заштита на децата при Министерство за труд и социјална политика на ден 11.03.2019 година под ИП1 број 16-51.     

Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 8 дена од денот на приемот на решението.
Жалбата се таксира со 250.00 (двеста и педесет) денари административни таксени марки и се поднесува во два примероци.
                                                                                       Инспектори за социјална заштита:
                                                                                               Арифе Адеми
                                                                                               Дијана Димковска

